
Njedźelu, dnja 01. septembera wotmě so prěni swójbny 
swjedźeń koparjow ST “zeleno-běłych“ z Hòrkow.

K tomu přeprošachu koparjo swojich swójbnych k 
zhromadnemu kofejpiču do hórčan hriba. Za žony a dźěći 
wobsteješe móžnosć, so kołowokoło sportoweho centruma
swojich mužow lěpje zeznać. Po zabawnym kofejpiču 
móžachu so ći najmjeńši “zeleno-běli“ w tak mjenowanym
hrodźe wuskakać.

Mjez koparjow a jich žonow přewjedźechu sportowe 
přećely Mikławš Dyrlich, Beno Domaška a Józef Šwon jako
sudnik wšelake sportowe discipliny.

Tak wuslědźichu přeco najlěpšeho mjetarja hlebje a 
medicinskeho bula.

Jako wosebje sportowski dopokokaza so porik Tomaša 
Bjarša z přećelku Danielu, kotrež sej w datych 
wobstejnosćach prěnje městna w hlebjemjetanju pola 
mužow kaž tež w mjetanju medicinskeho bula pola žonow 
wudoběchu.

Pola dźěći doby Franc Matješk cylenje na wrotowu murju.

Při słódnych grilowych specjalitow a dobrych, wot žonow 
samopřihotowanych přikuskow, kónči so tutón za wšitkich 
rjany zabawny dźeń.


